
						Saka Wikisumber

					

					


					
					
					Kaca iki wis dikorèksi
Pak Trimo sakjané wegah budal, nanging dèkné wedi nèk
dinesoni bojoné, mulané ésuké dèkné ya terus budal.

Tekan nggoné kono pak Trimo celuk-celuk iwaké. Ora let
suwi iwaké ngétok. Pak Trimo terus nembung sembarang sing
dijaluk karo bojoné. Iwaké semaur: “Kana mulih, awit apa sing
mbok tembung saiki ya wis ènèng kabèh nang omahmu.” Pak
Trimo terus gelis-gelis mulih. Tekan omah dèkné weruh nèk
bojoné wis nampa sembarang sing dijaluk mau. Nanging mak
Susah meksa durung trima, ijik kepéngin nduwé barang
liyané-liyané menèh.

